
Komunikado di Prensa

28 di september 2018

Russell Voges nombra den Kolegio di supervishon finansiero di
Korsou i Sint Maarten (Cft)

Philipsburg/Den Haag - Riba 28 di séptémber 2018 Konseho di Minister di Reino a bai di
akuerdo ku e intenshon di proponé Sefior Russell Voges serka Rei komo miembro den
Kolegio di supervishon finansiero di Korsou i Sint Maarten (Cft) riba proposishon di Sint
Maarten.

Russell Voges a nase i ta biba na Sint Maarten. E tin un karera su tras den servisio publiko na Sint
Maarten i na e anterior Antia Hulandes, entre otro komo Gezaghéber di Teritorio Insular di Sint
Maarten i dos biaha komo Minister di Antia Hulandes. Konsiderando su eksperensia anterior komo
entre otro Minister di Finansa i miembro di Konseho di Supervishon di SOAB (2004-2016), e ta un
persona kapasita den e area di finansa publiko.

Nombramentu di Sefior Russell Voges den Cft ta drenta na vigor 1 di oktober 2018. Di e manera
aki e ta bira susesor di Sefora Maria van der Sluijs-Plantz, kende for di e momento ei a keda
nombra komo miembro (Staatsraad) pa Sint Maarten den Konseho di Estado na Hulanda.

Kolegio di supervishon finansiero di Korsou i Sint Maarten - ademas di presidente Sefior Raymond
Gradus - ta konsisti di Sefior Henk Kamp (riba proposishon di Hulanda) i Sefior Gregory Damoen
(riba proposishon di Korsou). Ku nombramentu di Sefior Russell Voges e Kolegio ta kompleto
atrobe. Cft lo bishitd Korsou i Sint Maarten pa promé biaha den su komposishon nobo na oktober
proksimo. Presidente Raymond Gradus ta deklard di “ta kontentu ku e siguiente biahe aki di
Kolegio por tuma lugd den un komposishon kompleto i ta spera ku interes e futuro kolaborashon
ku Russell Voges.”

[Fin di Komunikado]

Teksto pa foto:
Russell Voges ta tuma asiento den Kolegio di supervishon finansiero (Cft) Korsou i Sint Maarten
entrante 1 di oktober 2018.

